─「四正勤」「四神足」「五根」「五力」─

（厚觀法師指導，釋如定1999/11/4編）

壹、【四正勤】：

一、何謂「正勤」？其德目為何？

A：《阿含經》、《尼柯耶》

＜北傳＞：

（1）、《雜阿含》卷三十一（877經），（大正2,221a21-b1）

「如是我聞，一時佛住舍衛國祇樹給孤獨園。爾時，世尊諸比丘：有四正斷。何等為四？一者斷斷，二者律儀斷，三者隨護斷，四者修斷。云何為斷斷？謂比丘亦已起惡不善法，斷生欲方便精勤心攝受，是為斷斷。云何律儀斷？未起惡不善法，不起生欲方便精勤攝受，是名律儀斷。云何隨護斷？未起善法，令起生欲方便精勤攝受，是名隨護斷。云何修斷？已起善法，增益修習生欲方便精勤攝受，是為修斷。」

（2）、《雜阿含》卷三十一（879經），（大正2,221b16-29）

「如是我聞，一時佛住舍衛國祇樹給孤獨園。爾時，世尊告諸比丘：有四正斷。何等為四？一者斷斷，二者律儀斷，三者隨護斷，四者修斷。云何斷斷？若比丘已起惡不善法，斷生欲方便精勤攝受，未起惡不善法，不起生欲方便精勤攝受，未生善法令起生欲方便精勤攝受，已生善法增益修習生欲方便精勤攝受。是名斷斷。云何律儀斷？若比丘善護眼根，隱密調伏進向。如是耳、鼻、舌、身、意根，善護隱密調伏進向，是名律儀斷。云何隨護斷？若比丘於彼彼真實三昧相，善守護持，所謂青瘀相、膿相、脹相、壞相食、不盡相，修習守護不令退沒，是名隨護斷。云何修斷？若比丘修四念處等，是名修斷。」

＜南傳＞：
（1）、《等誦經》〈第一誦品〉，《漢譯南傳大藏經（長部經典三）》，p.238。

「友！於此有比丘，未生諸惡不善令不生，而起願欲、精進、發勤、策心、持心；已生之諸惡不善法當斷，而起願欲、精進、發勤、策心、持心；未生之諸善法令生，而起願欲、精進、發勤、策心、持心；已生之諸善法令住不失、倍增、廣大、修習、圓滿、欲起、發勤、策心、持心。」
（2）、《等誦經》〈第一誦品〉，《漢譯南傳大藏經（長部經典三）》，p.241。

「律儀勤、斷勤、修勤、隨護勤。律儀勤者何耶？友！於此有比丘，以眼色已，不取相、不取隨相；如是，若不制御眼根而住者，當於貪、憂、罪、不善之諸法隨起，能入其制御，入於護眼根、眼根之制御；耳之聞聲已…乃至…鼻之嗅香已…舌之嘗味已…身之覺觸已…意之識法已，不取相、不取隨相…[乃至]…友！此謂律儀勤。斷勤者何耶？友！於此比丘，不忍容已生之欲尋，斷、滅、遠離、令無有，不忍容已生之恚尋…不忍容已生之害尋…諸已生之惡不善法…[乃至]…友！此謂斷勤。修勤者何耶？友！於此比丘，修念等覺支，此離之依、離之欲之依、滅之依、捨離之成熟者也。修擇法等覺支，此離之依…乃至…修精進覺支…修喜等覺支…修輕安等覺支…修定等覺支…修捨等覺支，此離之依、離欲之依、滅之依、捨離之成熟者也，友！此謂修斷。隨護勤者何耶？友！於此有比丘，隨護已生善之定相，[謂：]骨想、蟲噉、青瘀想、敗壞想、脹膨想也，友！此謂隨護勤。」

（3）、〈行品〉，《四集》，《漢譯南傳大藏經（增支部經典二）》，pp.29-30。

「諸比丘！此等是四正勤。四者為何？是：律儀勤、斷勤、修勤及隨護勤。又，諸比丘！何謂律儀勤耶？諸比丘！世間有比丘，眼於色，見已不取於相，不取所好。所以者何？不護眼根而住，易流入貪與憂之惡不善法，為防彼而修行，守護眼根，擁護眼根。耳於聲，聞已…乃至…。鼻於香，嗅已…乃至…。舌於味，嚐已…乃至…。身於所觸，觸已…乃至…。意於法，識已，不取於相，不取所好。所以者何？若不護彼意根而住，易流入貪與憂之惡不善法，為防彼而修行，守護意根，擁護意根。諸比丘！此名律儀勤。又，諸比丘，如何是斷勤耶？諸比丘！世間有比丘，不容納已生之欲尋，斷之、遣之、破之、滅之。已生之恚尋…乃至…，已生之害尋…乃至…，不容納所有已生之惡不善法，斷之、遣之、破之、滅之。此名斷勤。又，諸比丘，如何是修勤耶？諸比丘！世間有比丘，依止遠離、依止離貪、依止於滅，轉變棄捨，修念覺支，…乃至…修擇法覺支，…乃至…修精進覺支，…乃至…修喜覺支，…乃至…修輕安覺支，…乃至…修定覺支。依止遠離、依止於滅，轉變棄捨，修捨覺支。諸比丘！此名修勤。又，諸比丘，如何是隨護勤耶？諸比丘！世間有比丘，隨護已生善定相之骨想、蟲啖想、青瘀想、膿爛想、穿孔想、膨脹想。諸比丘！此名隨護勤。」

B：《大品般若經》卷五，（大正8,254b15-22）；《大智度論》卷四十八，（大正25,405c1-406a28）

「須菩提！菩薩摩訶薩摩訶衍，所謂四正勤。何等四？須菩提！菩薩摩訶薩，未生諸惡不善法，為不生故，欲生勤精進攝心行道；已生諸惡不善法，為斷故，欲生勤精進攝心行道；未生諸善法，為生故，欲生勤精進攝心行道；已生諸善法，為住不失，修滿增廣故，欲生勤精進攝心行道，以不可得故。」
C：《大智度論》卷十九，（大正25,202b22-c6）[引述說一切有部之四正勤]

「正懃有二種：一者、性正勤；二者、共正勤。性正懃者，為道故四種精進，遮二種不善法，集二種善法。四念處觀時，若有懈怠心，五蓋等諸煩惱覆心，離五種信等善根時，不善法若已生為斷故，未生不令生故。懃精進、信等善根未生為生故，已生為增長故，懃精進精進法於四念處多故，得名正懃。…性者，四種精進性；共者，四種精進性為首，因緣生道，若有漏、若無漏、若有色、若無色，如上說。」

D：《瑜伽師地論》卷二十九，（大正30,443a21-b7）
「如是四種亦名正斷。一名律儀斷，謂於已生惡不善法，為令斷故，生欲策勵。乃至廣說；二名斷斷，謂於未生惡不善法，為不生故，生欲策勵，乃至廣說。由於已生惡不善事，應修律儀令其斷滅，不應忍受，由是因緣名律儀斷。於其未生惡不善事，為欲令彼不現行斷，為欲令彼不現前斷，為斷故斷，故名斷斷；三名修斷，謂於未生一切善法為令生故，廣說乃至策心持心，由於善法數修數習，先所未得，能令現前，能有所斷，故名修斷；四名防護斷，謂於已生一切善法，為令住廣說乃至策心持心，由於已得已現在前諸善法中，遠離放逸，修不放逸，能令善法住不忘失，修習圓滿，防護已生所有善法，能有所斷故，名防護斷。」

E：智者大師《法界次第初門》卷中之下，（大正46,681c9-28）

「四正勤：一、已生惡法為除斷，一心勤精進；二未生惡法不令生，一心精進；三未生善法為生，一心精進；四已生善法為增長，一心勤精進。……此四通名正勤者，破邪道，於正道中，勤行故名正勤也。」

貳、【四神足】：

一、「四神足」是那四法？為何名為「神足」？又此四何故獨名為「神足」？

A：《長阿含》卷六，（闍尼沙經第四），（大正1,36a7-12）

「如來善能分別說四神足。何等謂四？一者、欲定滅行成就修習神足；二者、精進定滅行成就修習神足；三者、意定滅行成就修習紳足；四者、思惟定滅行成就修習神足，是為如來善能分別說四神足。」

B：《法蘊足論》卷四，〈神足品第八之一〉，（大正26,471c14-475c7）

「有四神足，何等為四？謂欲三摩地勝行成就神足，是名第一。勤三摩地勝行成就神足，是名第二。心三摩地勝行成就神足，是名第三。觀三摩地勝行成就神足，是名第四。……
云何此四名為神足？
此中神者，謂所有神，已有神性、當有神性、今有神性。彼法即是變一為多，變多為一，或顯或隱，智見所變，牆壁石等，堅厚障物，身過無礙，如履虛空，能於地中，或出或沒，自在無礙，如身處水，能於堅障，或在虛空，引水令流，如依迥地，結跏趺坐，凌空往還，都無滯礙，猶如飛鳥，此日月輪，有大神用，具大威德，申手們摸，如自應器，不以為難，乃至梵世，轉變自在，妙用難測，故名為神。

此中足者，謂於彼法，精勤脩習，無間無斷，至成就位，能起彼法，能為彼依，故名為足。
復次，此四勝定，亦名為神，亦名為足，用難測故，能為勝德所依處故。復次，四神足者，是假建立，名想言說，謂為神足，過殑伽沙佛及弟子，皆共施設如是名故。復次，四神足者，即前所說欲、勤、心、觀四三摩地勝行成就，總名神足。」

C：《大毘婆沙論》卷一百四十一（大正27,725a28-b10）

「四神足者：一、欲三摩地斷行成就神足；二、勤三摩地斷行成就神足；三、心三摩地斷行成就神足；四、觀三摩地斷行成就神足。問：云何名神，云何名足？有作是說：三摩地名神，欲等四名足，由四法所攝受，令三摩地轉故。
問：等持俱有相應法多，何故此四獨名神足？
答：此於等持隨順勝故。謂於俱有相應法中，資益等持此四為勝。復有說者：三摩地是神亦足，欲等四唯足非神，如擇法是覺亦支，餘六唯支非覺，正見是道亦支，餘七唯支非道。離非時食是齋亦支，餘七唯支非齋，彼亦如是。」

D：《大品般若經》卷24，（大正8,394c18-20）；《大智度論》卷88，（大正25,680a24-26）

「須菩提！云何為四如意足？欲三昧斷行成就，初如意足。精進三昧、心三昧、思惟三昧斷行成就如意足。」

E：《大品般若經》卷五，（大正8,254b23-28）；《大智度論》卷四十八，（大正

25,406a29-b5）

「復次，須菩提！菩薩摩訶薩摩訶衍，所謂四如意分，何等四？欲定斷行成就修如意分；心定斷行成就修如意分；精進定斷行成就修如意分；思惟定斷行成就修如意分，以不可得故。須菩提！是名菩薩摩訶薩摩訶衍。」
F：《瑜伽師地論》卷二十九（大正30,443b18-444b8）

「復修四三摩地，謂欲三摩地、勤三摩地、心三摩地、觀三摩地。當知由欲增上力所得三摩地，名欲三摩地。由勤增上力所得三摩地，名勤三摩地。由心增上力所得三摩地，名心三摩地。由觀增上力所得三摩地，名觀三摩地。若於是時，純生樂欲，生樂欲已，於諸所有惡不善法自性因緣過患對治，正審思察起一境念，於諸善法自性因緣功德出離，正審思察住一境念，即由如是多修習故觸一境性，於諸所有惡不善法現行諸纏能令遠離，而未永害煩惱隨眠，是名欲增上力所得三摩地。
若於過去、未來、現在所緣境界，能順所有惡不善法，能順所有下、中、上品煩惱纏中，其未生者為令不生，其已生者為令斷滅，自策、自勵，發勤精進，行彼所緣，於彼境界自性因緣過患對治，正審思察住一境念，即由如是多安住故，能正生起心一境性，於諸所有惡不善法現行諸纏能令遠離，而未永害煩惱隨眠，是名勤增上力所得三摩地。
若復策發諸下劣心、或復制持諸掉舉心、又時時間修增上捨，由是因緣，於諸所有惡不善法，若能隨順惡不善法及諸善法、若能隨順所有善法自性因緣功德出離，正審思察住一境念，即由如是多安住故，能正生起心一境性，廣說乃至，是名心增上力所得三摩地。
若於能順惡不善法，作意思惟為不如理、復於能順所有善法，作意思惟以為如理，如是遠離彼諸纏故，及能生起諸纏對治，定為上首諸善法故，能令所有惡不善法皆不現行，便自思惟：我今為有現有惡不善法不覺知耶？為無現無惡不善法不覺知耶？我令（今）應當遍審觀察，彼由觀察作意增上力故，自正觀察斷與未斷，正審思察住一境念，即由如是多安住故，能正觸證心一境性，由是因緣，離增上慢，如實自知我唯於纏，心得解脫，未於一切一切隨眠，心得解脫，我唯獲得及已修習諸纏對治，定為上首所有善法，而未獲得及未修習隨眠對治，是名觀增上力所得三摩地。
彼由如是四三摩地增上力故，已遠諸纏。……
問：何因緣故，說名神足？
答：如有足者，能往、能還，騰躍勇健，能得、能證世間所有殊勝之法，世殊勝法，說名為神，彼能到此，故名神足。如是若有如是諸法，有三摩地圓滿成辨（辦），彼心如是清淨鮮白，無諸瑕穢，離隨煩惱，安住正直，有所堪能，獲得不動，能往、能還，騰躍勇健，能得、能證出世間法，由出世法最勝自在，是最勝神，彼能證此，故名神足。」
二、修四神足能延壽一劫。

A：《阿含經》、《尼柯耶》

＜北傳＞：《長阿含》卷三，（大正1,17a27-b8）

「爾時，賢者阿難即從座起，偏袒右肩，右膝著地，長跪叉手白佛言：唯願世尊，留住一劫勿取滅，度愍眾生，饒益天人。爾時，世尊默然不對，如是三請，佛告阿難：汝信如來正覺道不？對曰：唯然實信佛言。汝若信者，何故三來觸嬈我為？汝親從佛聞、親從佛受，諸有能修四神足，多修習行，常念不忘，在意所欲，可得不死，一劫有餘。佛四神足已多習行，專念不忘，在意所欲，可止不死，一劫有餘，為世除冥，多所饒益，天人獲安。」

＜南傳＞：《大般涅槃經》〈第三誦品〉，《漢譯南傳大藏經（長部經典二）》，pp.53-54。

「阿難！若有人修習、多修習四神足，修到充分，積聚至極頂，則如車、如家屋之基礎確實可用，若欲者得壽量留住一劫或一劫以上。然，如來修習四神足已達極頂，如車、如家屋之基礎確實可用。阿難！若欲者，如來之壽量可留住一劫或一劫以上。尊者阿難對世尊所明細顯示，未能洞察了解，故未曾對世尊懇請：「世尊！願世尊住壽一劫，善逝住壽一劫，為人天之利益、幸福及慈愍此世間。」因其心為魔所覆蔽。…」

B：《大毘婆沙論》卷一百二十六，（大正27,657c3-6）

「問：何故神足說名為壽？
答：由此為依，壽不斷故，謂在定位，壽必無斷。有說：依此離壽災故，謂在定位遠離壽災。有說：依此壽自在故，如契經說：若有苾芻、苾芻尼等，於四神足若習、若修、若多修習，彼若希求住壽一劫或一劫餘，隨意自在，由此故說神足為壽。」

C：《俱舍論》卷三，（大正29,15c22-29）

「世尊何故捨多壽行留多命行？為顯於死得自在故捨多壽行，為顯於活得自在故留多命行。唯留三月不增減者，越此更無所化事故，減此利生不究竟故。又為成立先自稱言：我善修行四神足故，欲住一劫或一劫餘，如心所期，則便能住。毘婆沙師作如是說：顯今能伏蘊、死二魔。世尊先於菩提樹下。已伏天魔、煩惱魔故。」

D：《大智度論》卷二，（大正25,68a19-68b3）

「……我釋迦文佛云何獨無？大迦葉復言：佛欲涅槃時，近俱夷那竭城，脊痛，四疊漚多羅僧敷臥，語汝言：我須水。汝不供給，是汝突吉羅罪。阿難答言：是時，五百乘車，截流而渡，令水渾濁，以是故不取。大迦葉復言：正使水濁，佛有大神力，能令大海濁水清淨，汝何以不與，是汝之罪，汝去作突吉羅懺悔。
大迦葉復言：佛問汝（阿難），若有人四神足好修，可住壽一劫、若減一劫。佛四神足好修，欲住壽一劫、若減一劫。汝默然不答，問汝至三，汝故默然，汝若答佛：佛四神足好修，應住一劫、若減一劫。由汝故，令佛世尊早入涅槃，是汝突吉羅罪。
阿難言：魔蔽我心，是故無言，我非惡心而不答佛。」

E：《瑜伽師地論》卷九十八，（大正30,862c23-27）

「復次，修諸神足以為依止，能正引發諸聖神通，無有外道修諸神足能正引發諸聖神通，又諸聖者引發所有最勝神通，隨所願樂延諸壽行、或住一劫、或一劫餘，謂過一劫不淨種性補特伽羅，名為物類。」

三、在「四神足」的神用中，佛與聲聞所具之神用有何差別？

A：《大毘婆沙論》卷一百四十一，（大正27,725b18-c13）

「然此神用略有二種：一世俗所欣、二聖者所樂。若分一為多，合多成一，此等名為世俗所欣；若於世間諸可意事不住順想，於諸世間不可意事不住違想，於諸可意不可意事，安住於捨正念正知，此等名為賢聖所樂。復有三種神用：一運身、二勝解、三意勢。運身神用者，謂舉身凌虛，猶若飛鳥，亦如壁上所畫飛仙。勝解神用者，謂於遠作近解，由此力故，或住此洲手捫日月，或屈伸臂頃至色究竟天。意勢神用者，謂眼識至色頂，或上至色究竟天，或傍越無邊世界。問：此三神用誰成就幾？有說：聲聞成一，謂運身。獨覺成二，除意勢。唯佛世尊，具成三種。有說：異生成一，謂運身。二乘成二，除意勢。然聲聞運身所顯，獨覺意解所顯，佛具成三意勢所顯。或復五種神用：一業、一異熟、三變現、四具德、五發心。業神用者，謂中有等。異熟神用者，謂飛禽等。變現神用者，謂依靜慮，分一為多，合多為一等。具德神用者，謂四神足。發心神用者，謂天龍等。此中天者，謂欲界天。於所說五神用中，此中說具德神用，如契經說苾芻當知，欲三摩地斷行成就修於神足，依止、離依止、無染依止滅，迴向於捨，勤三摩地、心三摩地、觀三摩地說亦如是。」

B：《大智度論》卷五，（大正25,97c22-98a7）

「如意有三種：能到、轉變、聖如意。能到有四種：一者、身能飛行，如鳥無礙。二者、移遠令近，不往而到。三者、此沒彼出。四者、一念能至。轉變者，大能作小，小能作大，一能作多，多能作一，種種諸物，皆能轉變。外道輩轉變，極久不過七日，諸佛及弟子轉變自在，無有久近。聖如意者，外六塵中，不可愛、不淨物，能觀令淨，可愛淨物，能觀令不淨，是聖如意法，唯佛獨有，是如意通，從修四如意足生，是如意足通等，色緣故次第生，不可一時得。」
參：【五根、五力】：

一、「五根」和「五力」，其德目都是信、進、念、定、慧，那麼如何界定「五根」與「五力」？

A：

（1）、《雜阿含》卷二十六，（643經），（大正2,182a26-29）

「如是我聞，一時佛在舍衛國祇樹給孤獨園。爾時，世尊告諸比丘：有五根。何謂為五？謂：信根、精進根、念根、定根、慧根。」

（2）《雜阿含》卷二十六（673經），（大正2,185b29-c2）
「如是我聞，一時佛住舍衛國祇樹給孤獨園。爾時，世尊告諸比丘：有五力。何等為五？信力、精進力、念力、定力、慧力。」

B：《大毘婆沙論》卷一百四十一（大正27,726b13-20）

「五根者，謂信根、精進根、念根、定根、慧根，五力亦爾。此五隨名即心所中各一為性。已說自性當說所以，問：何緣此五名根、名力？答：能生善法故名根，能破惡法故名力。有說：不可傾動名根，能摧伏他名力。有說：勢用增上義是根，不可屈伏義是力。若以位別下位名根，上位名力。若以實義一一位中皆具二種，此二廣辯如餘處說。」

C：《俱舍論》卷二十五，（大正29,132c11-13）

「何緣信等先說為根，後名為力？由此五法依下、上品分先後故，又依可屈伏、不可屈伏故。」

D：《大品般若經》卷十二，（大正8,312c25-26）

「世尊！根波羅蜜，是般若波羅蜜。佛言：五根不可得故。世尊！力波羅蜜，是般若波羅蜜。佛言：五力不可得故。」

E：
（1）、《大智度論》卷十九（大正25,198b26-c2）

「信根故能信，是名信根。不惜身命，一心求道，是名精進根。常念佛道，不念餘事，是名念根。常攝心在道，是名定根。觀四諦實相，是名慧根。是五根增長，能遮煩惱，如大樹力能遮水。是五根增長時，能轉入深法，是名為力。」

（2）、《大智度論》卷十九（大正25,202c20-29）

「五根者，信道及助道善法，是名信根；行者行是道助道法時，懃求不息，是名精進根；念道及助道法，更無他念，是名念根；一心念不散，是名定根；為道及助道法，觀無常等十六行，是名慧根。是五根增長，不為煩惱所壞，是名為力，如五根中說。是五根、五力，行眾中攝，常共相應，隨心行、心數法，共心生、共心住、共心滅。若有是法，心墮正定，若無是法，心墮邪定。」

（3）、《大智度論》卷十九，（大正29,204a27-c10）
「云何為菩薩所行五根？菩薩摩訶薩觀五根、修五根。信根者，信一切法從因緣生，顛倒妄見心生，如旋火輪，如夢如幻。信諸法不淨，無常、苦、空、無我，如病、如癰、如刺，災變敗壞。信諸法無所有，如空拳誑小兒。信諸法不在過去，不在未來，不在現在，無所從來，滅無所至。信諸法空、無相、無作，不生不滅，無作無相；而信持戒、禪定、智慧、解脫、解脫知見。得是信根故，不復退轉。以信根為首，善住持戒，住持戒已，信心不動不轉。一心信依業果報，離諸邪見；更不信餘語，但受佛法，信眾僧。住實道中，直心柔軟能忍，通達無礙，不動不壞，得力自在，是名信根。精進根者，晝夜常行精進，除卻五蓋，攝護五根。諸深經法，欲得、欲知、欲行、欲誦、欲讀，乃至欲聞。若諸不善惡法，起令疾滅，未生者令不生；未生諸善法令生，已生令增廣。亦不惡不善法，亦不愛善法，得等精進，直進不轉。得正精進定心故，名為精進根。念根者，菩薩常一心念，欲具足布施、持戒、禪定、智慧、解脫；欲淨身口意業，諸法生滅住異智中，常一心念。一心念苦、集、盡、道；一心念分別根、力、覺、道、禪定、解脫，生滅入出；一心念諸法不生不滅，無作無說，為得無生智慧，具足諸佛法故；一心念不令聲聞、辟支佛心得入。常念不忘如是諸法甚深清淨，觀行得故，得如是自在念，是名念根。定根者，菩薩善取定相，能生種種禪定。了了知定門，善知入定，善知住定，善知出定。於定不著不味，不作依止。善知所緣，善知壞緣，自在遊戲諸禪定，亦知無緣定，不隨他語。不專隨禪定行，自在出入無礙，是名為定根。慧根者，菩薩為盡苦，聖智慧成就。是智慧為離諸法，為涅槃。以智慧觀一切三界無常，為三衰、三毒火所燒。觀已，於三界中，智慧亦不著一切三界，轉為空、無相、無作解脫門。一心求佛法，如救頭然。是菩薩智慧無能壞者，於三界無所依，於隨意五欲中心常離。慧根力故，積聚無量功德，於諸法實相，利入無疑無難。於世間無憂，於涅槃無喜，得自在智慧故，名為慧根。」

F：《大智度論》卷十九（大正25,204c29-205a2）

「菩薩行是五根增長，能破煩惱，度眾生得無生法忍，是名五力。復次，天魔外道不能沮壞，是名為力。」

G：《顯揚聖教論》卷一，（大正31,489b2-4）

「五力者，廣說如經，即信根等，由善修習、多修習故，不復為彼不信等法之所雜亂，復能對治諸雜亂法，不可伏義，說名為力。」

※另可參照：佛光大辭典編修委員會，《佛光大辭典（2）》，高雄，佛光出版社，1988年10月初版、1989年4月四版，p.1139。如其引文：「五根與三十七道品中第五科之五力同體，五力乃顯示五根行破惑增上之力用」。

二、於「五根」之外別立「五力」的原因為何？

A：《大乘阿毘達磨雜集論》卷十，（大正31,740b28-c4）

「如五根，五力亦爾。差別者，由此能損減所對治障，不可屈伏，故名為力。謂五力所緣境等與根相似，然果有差別。所以者何？如說果者，謂能損減不信等障故，勝過於前，雖與五根所緣境界自體等相似，然不可屈伏，義有差別故，別立力分。」
三、五根的次第為何是信→進→念→定→慧？

A：《俱舍論》卷二十五，（大正29,132c11-13）

「信等何緣次第如是？謂於因果先起信心，為果修因，次起精進，由精進故，念住所緣，由念力持心便得定，心得定故，能如實知，是故信等，如是次第。」

四、有關「力」的德目唯有五種？佛在經中是否也談到其它不同的類別？

（1）二力：《雜阿含》卷二十六，（大正2,184a29-b2）

「如是我聞，一時佛住舍衛國祇樹給孤獨園。爾時，世尊告諸比丘：有二種力。何等為二？謂：數力及修力。」

（2）三力：《雜阿含》卷二十六，（大正2,184b26-c1）

「如是我聞，一時佛住舍衛國祇樹給孤獨園。爾時，世尊告諸比丘：有三種力。何等為三？謂信力、精進力、慧力。復次三力。何等為三？謂信力、念力、慧力。復次三力，何等為三？謂信力、定力、慧力。」

（3）四力：《雜阿含》卷二十六，（大正2,184c18-22）

「如是我聞，一時佛住舍衛國祇樹給孤獨園。爾時，世尊告諸比丘：有四力。何等為四？謂信力、精進力、念力、慧力。復次四力，信力、念力、定力、慧力。復次四力，覺力、精進力、無罪力、攝力。」

（4）五力：《雜阿含》卷二十六，（大正2,185b29-c2）

「如是我聞，一時佛住舍衛國祇樹給孤獨園。爾時，世尊告諸比丘：有五力。何等為五？信力、精進力、念力、定力、慧力。」

（5）七力：《雜阿含》卷二十六，（大正2,187c27-188a1）

「如是我聞，一時佛彼舍衛國祇樹給孤獨園。爾時，世尊告諸比丘：有七力。何等為七？信力、精進力、慚力、愧力、念力、定力、慧力。」

（6）八力：

※《雜阿含》卷二十六，（大正2,188b2-6）

「如是我聞，一時佛住舍衛國祇樹給孤獨園。爾時，世尊告諸比丘：有八力。何等為八？謂自在王者力、斷事大臣力、結恨女人力、啼泣嬰兒力、毀呰愚人力、審諦黠慧力、忍辱出家力、計數多聞力。」

※《雜阿含》卷二十六，（大正2,188b18-26）

「如是我聞，一時佛住舍衛國祇樹給孤獨園。爾時，尊者舍利弗詣世尊所，稽首禮足，退坐一面，白佛言：世尊！漏盡比丘有幾力？佛告舍利弗：漏盡比丘有八力。何等為八？謂漏盡比丘，心順趣於離、流注於離、浚輸於離、順趣於出、流注於出、浚輸於出、順趣涅槃、流注涅槃、浚輸涅槃。若見五欲，猶見火坑，如是見已，於欲念欲受欲著，心不永住。」

（7）九力：《雜阿含》卷二十六，（大正2,188c3-6）

「如是我聞，一時佛住舍衛國祇樹給孤獨園。爾時，世尊告諸比丘：有九力。何等為九力？謂信力、精進力、慚力、愧力、念力、定力、慧力、數力、修力。」

（8）如來十力：

（a）、《雜阿含》卷二十六，（大正2,186c14-187b2）

「何等為如來十力？謂如來處、非處如實知，是名如來初力。若成就此力者，如來應等正覺，得先佛最勝處智，轉於梵輪，於大眾中，能師子吼而吼。復次，如來於過去、未來、現在業法，受因事報如實知，是名第二如來力。如來應等正覺成就此力，得先佛最勝處，能轉梵輪，於大眾中，作師子吼而吼。復次，如來應等正覺，禪解脫三昧正受，染惡清淨處淨如實知，是名如來第三力。若此力成就，如來應等正覺，得先佛最勝處智，能轉梵輪，於大眾中，師子吼而吼。復次如來，知眾生種種諸根差別如實知，是名如來第四力。若成就此力，如來應等正覺，得先佛最勝處智，能轉梵輪，於大眾中，師子吼而吼。復次，如來悉知眾生種種意解如實知，是名第五如來力。若此力成就，如來應等正覺，得先佛最勝處智，能轉梵輪，於大眾中，師子吼而吼。復次，如來悉知世間眾生種種諸界如實知，是名第六如來力。若於此力成就，如來應等正覺，得先佛最勝處智，能轉梵輪，於大眾中，師子吼而吼。復次，如來於一切至處道如實知，是名第七如來力。若此力成就，如來應等正覺，得先佛最勝處智，能轉梵輪於太眾中，師子吼而吼。復次，如來於過去宿命種種事憶念，從一生至百千生，從一劫至百千劫。我爾時，於彼生如是族，如是姓、如是名、如是食、如是苦、樂覺、如是長壽、如是久住、如是壽分齊，我於彼處死、此處生，彼處生、此處死，如是行、如是因、如是方宿命所，更悉如實知，是名第八如來力。若此力成就，如來應等正覺，得先佛彼勝處智，能轉梵輪，於大眾中，師子吼而吼。復次，如來以天眼淨過於人眼，見眾生死時、生時、妙色、惡色、下色、上色、向於惡趣、向於善趣、隨業法受，悉如實知。此眾生，身惡業成就，口、意業成就，謗毀賢聖，受邪見業，以是因緣，身壞命終，墮惡趣，生地獄中。此眾生，身善行，口、意善行，不謗賢聖，正見業法受，彼因彼緣，身壞命終，生善趣天上，悉如實知，是名第九如來力。若此力成就，如來應等正覺，得先佛最勝處智　能轉梵輪，於太眾中，師子吼而吼。復次，如來諸漏已盡，無漏心解脫、慧解脫，現法自知身作證，我生已盡，梵行已立，所作已作，自知不受後有，是名第十如來力。」

（b）、《大毘婆沙論》卷三十，（大正27,156c16-23）

「佛世尊成就十力、四無所畏及與大悲、三念住等不可思議無邊功德，隨用差別立種種名，具於十種說名意力。云何為十？一、處非處智力；二、業法集智力；三、靜慮、解脫、等持、等至發起雜染、清淨智力；四、種種界智力；五、種種勝解智力；六、根勝劣智力；七、遍趣行智力；八、宿住隨念智力；九、死生智力；十、漏盡智力」

（c）、《大智度論》卷二十四，（大正25,235c22-236a14）

「佛有十力者，是處、不是處如實知，一力也。知眾生過去、未來、現在諸業、諸受，知造業處、知因緣、知報，二力也。知諸禪、解脫、三昧、定、垢、淨、分別、相如實知，三力也。知他眾生諸根上下相如實知，四力也。知他眾生種種欲，五力也。知世間種種無數性，六力也。知一切道至處相，七力也。知種種宿命，共相、共因緣，一世、二世乃至百千世劫，初劫盡，我在彼眾生中，如是姓名、飲食、苦樂、壽命長短，彼中死是間生，是間死還生是間，此間生名姓、飲食、苦樂、壽命長短亦如是，八力也。佛天眼淨，過諸天人眼，見眾生死時、生時、端正、醜陋、若大、若小、若墮惡道、若墮善道，如是業因緣受報，是諸眾生惡身業成就、惡口業成就、惡意業成就，謗毀聖人，邪見、邪見業成就，是因緣故，身壞死時入惡道，生地獄中，是諸眾生善身業成就，善口業成就，善意業成就，不謗聖人，正見、正見業成就，是因緣故身壞死，時入善道，生天上，九力也。佛諸漏盡故，無漏心解脫、無漏智慧解脫，現在法中自識知，我生已盡，持戒已作，後有盡，如實知，十力也。」

（d）、《俱舍論》卷二十七，（大正29,140b3-19）

「佛十力者：一、處非處智力，具以如來十智為性；二、業異熟智力，八智為性。謂除滅道；三、靜慮解脫等持等至智力；四、根上下智力；五、種種勝解智力；六、種種界智力，如是四力，皆九智性，謂除滅智；七、遍趣行智力，或聲顯此義有二途，若謂但緣能趣為境，九智除滅，若謂亦緣所趣為境，十智為性；八、宿住隨念智力；九死生智力，如是二力皆俗智性；十、漏盡智力，或聲亦顯義有二途，若謂但緣漏盡為境，六智除道苦集他心，若謂漏盡身中所得十智為性。……何故名力？以於一切所知境中，智無礙轉，故名為力。由此十力唯依佛身，唯佛已除諸惑習氣，於一切境，隨欲能知，餘此相違，故不名力。」

（e）、《瑜伽師地論》，（大正30,569a4-9）
「云何如來十力，一者處非處智力，二者自業智力，三者靜慮解脫等持等至智力，四者根勝劣智力，五者種種勝解智力，六者種種界智力，七者遍趣行智力，八者宿住隨念智力，九者死生智力，十者漏盡智力，如是十種如來智力，當知廣如十力經說。」

五、五根的內容。

《雜阿含》卷二十六，（646經），（大正2,182b17-21）

「如是我聞，一時佛住舍衛國祇樹給孤獨園。爾時，世尊告諸比丘有五根。何等為五？謂信根、精進根、念根、定根、慧根。信根者，當知是四不壞淨；精進根者，當知是四正斷；念根者，當知是四念處；定根者，當知是四禪；慧根者，當知是四聖諦。」
六、修五根所得之果為何？

A：《雜阿含》卷二十六，（652經），（大正2,183a25-b2）
「如是我聞，一時佛住舍衛國祇樹給孤獨園。爾時，世尊告諸比丘：如上說差別者。若比丘！於此五根，若利、若滿足，得阿羅漢；若軟、若劣，得阿那含；若軟、若劣，得斯陀含；若軟、若劣，得須陀洹。滿足者成滿足事，不滿足者成不滿足事，於此五根，不空無果。若於此五根，一切無者，我說彼為外道、凡夫之數。」

B：《雜阿含》卷二十六，（653經），（大正2,183b4-12）
「如是我聞，一時佛住舍衛國祇樹給孤獨園。爾時，世尊告諸比丘：如上說差別者。若比丘！於彼五根，增上明利滿足者，得阿羅漢俱分解脫；若軟若劣者，得身證；於彼若軟若劣，得見到；於彼若軟若劣，得信解脫；於彼若軟若劣，得一種；於彼若軟若劣，得斯陀含；於彼若軟苦劣，得家家；於彼若軟若劣，得七有；於彼若軟若劣，得法行；於彼若軟若劣，得信行。」

C：
（1）、《雜阿含》卷二十六，（650經），（大正2,182c28-183a10）

「如是我聞，一時佛住舍衛國祇樹給孤獨園。爾時，世尊告諸比丘：如上說差別者。諸比丘！若我於此信根、信根集、信根滅、信根滅道跡，不如實知者，我終不得於諸天、魔、梵、沙門、婆羅門中，為出、為離，心離顛倒，亦不得成阿耨多羅三藐三菩提。如信根、精進根、念根、定根、慧根，亦如是說。
諸比丘！我於此信根，正智如實觀察故，信根集、信根滅、信根滅道跡，正智如實觀察故，我於諸天、魔、梵、沙門、婆羅門眾中，為出、為離，心離顛倒，成阿耨多羅三藐三菩提。如信根，精進、念、定、慧根，亦如是說。」

（2）、《雜阿含》卷二十六，（651經），（大正2,183a12-23）

「如是我聞，一時佛住舍衛國祇樹給孤獨園。爾時，世尊告諸比丘：如上說差別者。諸比丘！我此信根集、信根沒、信根味、信根患、信根離，不如實知者，我不得於諸天、魔、梵、沙門、婆羅門眾中，為解脫、為出、為離，心離顛倒，成阿耨多羅三藐三菩提，如是精進根、念根、定根、慧根，亦如是說。諸比丘！我於信根、信根集、信根沒、信根味、信根患、信根離，如實知故，於諸天、魔、梵、沙門、婆羅門眾中，為解脫、為出、為離，心離顛倒，得成阿耨多羅三藐三菩提。」

七、無信等五根即是凡夫。

A：印順導師，《說一切有部為主的論書與論師之研究》，p.131。

「古代阿毘達磨論者，特重五根、五力、七覺支、八聖道支。如銅鍱部的『無礙解道』，處處詳說五根、五力、七覺支、八聖道支於前，然後略說四念住，四正勤，四神足。『舍利弗阿毘曇論』，四念處，四正勤，四神足──三品，都屬於「非問分」，也表示了這一意義。其中，五根（五力）一直成為論究重心。因為，大眾部（及大陸分別說系，『舍利弗阿毘曇論』也如此）以為五根唯是無漏的；而上座部中，銅鍱部，說一切有部，犢子部系，都說五根通於有漏及無漏。所以修證次第──從有漏到無漏，都約五根來說；以五根為世第一法，成為上座部系異於大眾部的特點。」

B：《雜阿含》卷二十六，（652經），（大正2,183a25-b2）
「如是我聞，一時佛住舍衛國祇樹給孤獨園。爾時，世尊告諸比丘：如上說差別者，若比丘於此五根，若利、若滿足，得阿羅漢；若軟、若劣，得阿那含；若軟、若劣，得斯陀含；若軟、若劣，得須陀洹。滿足者成滿足事，不滿足者成不滿足事，於此五根，不空無果。若於此五根，一切無者，我說彼為外道、凡夫之數。」

C：《大毘婆沙論》卷二，（大正27，7b26-8b9）
「云何世第一法？答：若心心所法為等無間入正性離生，是謂世第一法。有作是說：若五根為等無間入正性離生，是謂世第一法。問：誰作此說？答：是舊阿毘達磨者說。問：彼何故作此說？答：為遮餘部故作是說，不必唯說五根為性，謂分別論者執信等五根唯是無漏，一切異生悉不成就。問：彼部何故作此執耶？答：彼由契經故作此執。謂《契經》說：若有五根增上猛利，平等圓滿多修習故，成阿羅漢，諸漏永盡；從此減下，成不還者；次復減下，成一來者；次復減下成預流者。若全無此信等五根，我說彼住外異生品。由此經故，彼執五根唯是無漏。為遮彼意故，舊阿毘達磨者說：世第一法以五根為自性。世第一法在異生身，故知五根亦通有漏異生，定不成有為無漏故。
問：若執五根體唯無漏，有何過失？答：便違契經。如《契經》說：我若於此信等五根，未如實知，是集、是沒、是味、是過患、是出離，未能超此天人世間及魔梵等，乃至未能證得無上正等菩提，乃至廣說。非無漏法可作如是品類觀察。分別論者作如是言：世尊此中說自相觀，謂我於此信等五根，未如實知集等自相，未能超此天人世間及魔梵等，乃至廣說。何觀無漏是集自相耶？謂此必因親近善士，聽聞正法，如理作意，法隨法行而集起故。云何觀此是沒自相？謂要未知當知根沒，已知根起；已知根沒，具知根起故。云何觀此是味自相？謂此亦是愛所緣故。若爾無漏愛所繫耶？不爾。如仁許無漏法是煩惱境，而非所繫，我宗亦然。愛緣無漏而不能繫，斯有何失？云何觀無漏是過患自相？謂觀無漏是無常故。云何觀無漏是出離自相？謂涅槃時，必棄捨故。如契經說：般涅槃時，一切有為，皆悉棄捨。彼言非理，所以者何？謂此經說：我若於此信等五根，未如實知是集、沒、味、過患、出離，未能證得諸漏永盡無上菩提，非自相觀能盡諸漏，故彼所說決定非理，由此五根非唯無漏。
又執五根唯無漏者，復違經說。如《契經》說：唯願世尊演說法要，所以者何？有諸有情處在世間、或生、或長，有利根者、有中根者、有軟根者，乃至廣說。又《契經》說：苾芻當知！我昔未轉正法輪時，曾以佛眼觀諸有情處在世間，或生、或長、有利、中、軟諸根差別，善容貌、善調伏薄塵垢，若不聞法，退失勝利。信等五根若唯無漏，應利根者是阿羅漢，中根者是不還，軟根即是一來、預流。若爾世尊未轉法輪應已名轉，一切聖者於諸世間已充滿故，復轉法輪應成無用。
分別論者作如是言：此中根名說所依處不說根體，於我何違？彼如是言，亦不應理，違餘經故。謂餘經說：生聞梵志往世尊所而白佛言：喬答摩尊說根有幾？佛言：我說二十二根。所謂眼根，乃至廣說。彼經豈亦說根所依。彼此二經根聲不異，一謂根體；一謂所依，非所極成，是自妄執，故定應許信等五根亦通有漏。問：若通有漏，彼所引經當云何釋？答：信等五根實通有漏，彼經一向說無漏者，所以者何？依無漏根建立聖者有差別故。有說：彼經唯說聖道，所以者何？聖者差別依聖道說，非世俗故。問：彼經又說，若全無此信等五根，我說彼住外異生品，復云何通？答：斷善根者，名外異生。謂諸異生總有二種：一內、二外。不斷善根，說名為內；斷善根者，說名為外。彼經意說：若全無此信等五根，我說名為斷善根者，故所引經於我無失。或說：此是經部所說，謂經部師亦為遮遣分別論者如前所執，故作是言。世第一法五根為性，非唯爾所。」

D：《大品般若經》卷24，（大正8,342b1-3）；《大智度論》卷73，（大正25,575b21-23）

「復次，須菩提！菩薩摩訶薩常具足菩薩五根：信根、精進根、念根、定根、慧根，是名阿鞞跋致相。
」
E：《大智度論》卷七十三，（大正25,576c9-577a1）

「具足菩薩根者，如人無眼等五情根，則無異木石，五情力故、能見、能聞。菩薩心中無信等五根，即是凡夫，不入聖數。問曰：如阿毘曇經說：誰成就五根？答曰：不斷善根者。今何以言無信等五根，即是凡夫？答曰：不斷善根眾生，雖成就五根，而不能發起為用，譬如小兒，雖成就煩惱淫欲等，未能發用，故言無。信等五根亦如是，眾生雖有，不發不用，是故不數。信等五根有二種：一者、屬聲聞、辟支佛；二者、屬佛、諸菩薩。屬聲聞、辟支佛道五根能深信涅槃，能以智慧知世間無常、空，能知涅槃寂滅；菩薩五根，生深慈悲，心於怨惡眾生，亦能觀諸法實相，所謂無生、無滅等，雖未得佛，亦能信受佛事。復有以菩薩根故，能見、能聞、能知諸佛神通力，非諸聲聞、辟支佛所及。如不可思議解脫經中說：舍利弗、目連、須菩提等，雖在佛左右，以無菩薩根故，不見是大菩薩會及所有神通力，亦不聞佛說不可思議解脫，是故說若菩薩具足得是信等五根故，名阿鞞跋致。」
� 另可參閱：〈第一誦品〉，《等誦經》，《日譯南傳大藏經（長部經典三）》第八卷，p.300。


� 另可參閱：〈第一誦品〉，《等誦經》，《日譯南傳大藏經（長部經典三）》第八卷，pp.304-305。


� 另可參閱：〈行品〉，《四集》，《日譯南傳大藏經（增支部經典二）》第十八卷，pp.28-29。


� 另可參閱：〈第三誦品〉，《大般涅槃經》，《日譯南傳大藏經（長部經典二）》第七卷，pp.70-72。


� 《大品般若經》卷十七作：「阿惟越致相」。

